
¢ zbekiston Respublikasining Pre-
Shavkat
Mirziyoyev ta’kidlaganlaridek “...Biz yoshlar-

zidenti Miromonovich
ga doir davlat siyosatini hech og‘ishmasdan
qat’iyat bilan davom ettiramiz. Nafaqat davom
ettiramiz, balki bu siyosatni eng ustivor vazi-
famiz sifatida bugun zamon talab qilayotgan
yuksak darajaga ko‘taramiz”. Yuqoridagilar-
dan kelib chiqib, yurtimiz kelajagi bo‘lgan aziz
farzandlarimizni ma’nan boy va axlogan etuk,
intellektual salohiyatli qilib tarbiyalash avvalo
ota-ona, mahalla, ta’lim muassasasi va keng
jamoatchilikning mugaddas burchidir.

Mamlakatimizda ta’lim-tarbiya sifatini
oshirishda hamkorlik muhitini tashkil etish,
o‘quvchilarning bilim, ko‘nikma va intellektini
rivojlantirishda oila, maktab va mahalla ham-
korligini yo‘lga qo‘yishga alohida e’tibor qara-
tilmoqda.

Maktab va ota-ona hamkorligi — o‘quvchi-
ning sifatli ta’lim olishi, ruhiy va ma’naviy etuk
shaxs bo‘lib shakllanishidagi eng muhim poy-
devor. Bu jarayon o‘zaro muloqot, ochiqlik va
mas’uliyatni talab giladi.

Maktabda berilayotgan bilim va axloqiy
mezonlar uyda ham davom ettirilishi kerak.
Ta’lim-tarbiya jarayonida ota-ona va o‘qituvchi
talablari bir xil bo‘lsagina, bolada mas’uliyat
hissi shakllanadi, aksincha, jarayonni tashkil
etishda ota-ona va maktab jamoasi (kattalar)
ning dunyoqarashi va yondoshuvi turlicha
bo‘lsa, o‘zaro muloqot o‘rnatilmagan va tizim-
lashmagan bo‘lsa, o‘quvchi nomuvofiq muno-
sabatlar ta’sirida kundalik ta’lim va hayot tarzi-
ni tanlashda, shakllantirishda ikkilanadi.

Aksariyat hollarda,
tabda tarbiya va bilimni o‘zlashtirish darajasi

o‘quvchining mak-

oiladagi axloqiy mezonlar ustiga quriladi. Shu
nuqtai nazardan, ota-ona maktab muhiti bilan
muntazam samarali muloqotni yo‘lga qo‘yishi
ahamiyatli. Mashhur rus pedagogi V.Suxom-
linskiy aytganidek, “Ildizlar oilada yotadi,
undan shoxlar, gullar va mevalar keyinchalik

o‘sib chigadi. Maktabning pedagogik donoligi
oilaning axloqiy salomatligiga asoslanadi”.

Maktab ta’limining samaradorligini oshi-
rishda ota-ona yoki oila hamkorligining ahami-
yati yurtimiz olim va izlanuvchilari L.Gaynut-
dinova, E.Karimova, A.Usmanova, M.Djuma-
niyazova, F.Musurmonqulov, A.Olimov, N.EI-
murzaeva, xorijiy tadqiqotchilar T.M.Papsheva,
T.V.Myagkostupova, E.Alieva, X.Zagladina,
N.A.Shibaeva, A.M.Kamenskiy, A.Shlyayxer,
R.Anderson, Joyce L.Epstein va boshqalarning
ilmiy ishlarida ko‘rib chiqilgan.

L.Gaynutdinovaga ko‘ra, ta’lim muassala-
rida ota-onalar bilan o‘zaro hamkorliknining
magsadi — ota-onalarning ta’lim muassasalari
bilan hamkorlik munosabatlarini rivojlantirish,
yagona, insonparvar, do‘stona ta’lim mubhitini
yaratishga hissa qo‘shish, shu borada ularning
pedagogik, huquqiy, psixologik, tibbiy, ma’na-
viy-ma’rifiy bilimlarini muntazam oshirib
borish hamda bolalarning maktabdagi muvaft-
faqiyatlarini rivojlantirishga yordam berishdan
iborat [7].

Maktab va oilaning o‘zaro hamkorligi —
bu pedagoglar va ota-onalarning birgalikdagi
faoliyati va muloqoti jarayonidagi alogasidir.
Uning natijasida ikkala tomon ham rivojlanadi.
Demak, maktab va oilaning o‘zaro hamkorligi
ularning rivojlanishining manbai va muhim
mexanizmidir [5].

Bolaning ulg‘ayishiga yashab turgan muhi-
ti, albatta, bevosita ta’sir ko‘rsatadi. Bolaning
hattoki bir kunlik hayoti ham yagona muhitda
emas, turli — oila, maktab, do‘stlar va boshqa
mubhitlarda o‘tadi. Maktab va ota-onalarning
o‘zaro hamkorligi natijasida uyg‘unlashgan
muhit bolaning maktab va maktabdan tashqa-
rida ortigcha ruhiy yuklamasiz, qulay va kam
qarama-qarshilik sharoitida kamol topishiga
imkon yaratadi.

Mutaxassislarning fikricha, “davlat ta’lim
tizimining asosiy maqsadi — zamonaviy jami-
yatda o‘zini namoyon qilish va rivojlantirishga

godir bo‘lgan shaxsning har tomonlama kamol
topishi uchun shart-sharoitlar yaratishdir. Bu
o‘sib kelayotgan yosh avlodni tarbiyalaydigan
barcha ijtimoiy institutlar uchun asosiy yo‘rig-
noma bo‘lishi lozim. Faqatgina, oila, maktab
va jamoatchilik o‘rtasidagi o‘zaro hamkorlik-
ning birligigina har bir bolaning har tomonla-
ma rivojlanishi uchun zarur sharoitlarni yarata
oladi” [10].

Ota-onalar bilan hamkorlik maktabda
o‘quvchilarning muvaftaqiyatli o‘qishi, umu-
miy rivojlanishi uchun muhim shartdir. Ota-
onalarning ta’limga bo‘lgan munosabati,
ularning maktabga qiziqishi va farzandlari bi-
lan muhokamalari ularning ta’lim darajasiga
to‘g‘ridan to‘g‘ri ta’sir qiladi.

“Bola hayoti ikki muhim sohadan iborat:
maktab va oila, ular o‘zgarish va rivojlanishga
duchor bo‘ladi. Jamiyatning hozirgi rivojlanish
bosqichida oilaviy qadriyatlarning yo‘qolishi
boshgqalar qatorida demografik muammolarning
asosly sabablaridan biriga aylandi. Shuning
uchun maktab va oilaning hamkorligi muhim
va dolzarb muammolardan biridir” [8].

2015-yilda  PISA
International Student Assessment) tomonidan

(Programme  for

o‘tkazilgan tadqiqotlar natijasiga ko‘ra ota-o-
nasi deyarli har kuni farzandlari bilan “shun-
chaki suhbatlashib o‘tirib vaqt o‘tkazadigan”,
“tushlik yoki kechki ovqatni birgalikda qila-
digan” yoki ‘“maktabdagi muvaffaqiyatlarini
muhokama qiladigan” bolalar 22-29 foizga
ko‘proq ehtimol bilan hayotdan qoniqish his-
sini tuyganlar [3].

Mutaxassislarning ta’kidlarini umumlash-
tiradigan bo‘lsak, maktab va oila hamkorligi
bolaning nafaqat ta’lim olishi bilan bog‘liq,
balki tarbiya, ruhiy barqarorliklik va ijtimoiy-
lashuv (atrofdagilar bilan to‘g‘ri muloqot o‘r-
natish) kabi sifatlarning namoyon bo‘lishini
faollashtirishga ko‘maklashadi va uning jami-
yatda 0‘z o‘rnini topa oladigan barkamol shaxs
bo‘lib voyaga etisha xizmat qiladi.

O‘zbekiston Respublikasi Prezidentining
2018-yil 5-sentabrdagi “Xalq ta’limini bosh-
qarish tizimini takomillashtirish bo‘yicha
qo‘shimcha to‘g‘risida’gi
PF-5538-son Farmonida umumta’lim muas-

chora-tadbirlar

sasasi kuzatuv kengashining asosiy vazifasi
umumta’lim muassasasini rivojlantirishning
ustuvor yo‘nalishlarini belgilash, umumta’lim
muassasasi rahbarining muassasa faoliyati-
ni takomillashtirish, moliyaviy-xo‘jalik hola-
ti, daromadlar va xarajatlar, budjet, budjetdan
tashgari, homiylik va boshga mablag‘lardan
foydalanish bo‘yicha ko‘rilgan chora-tadbirlar
to‘g‘risida hisobotlarini tinglash, umumta’lim
muassasasi rahbarining taqdimnomasi bo‘yi-
cha yillik moliyaviy rejalarni, ko‘rsatilayot-
gan pullik xizmatlar narxining miqdorlarini va
muassasa mulkidan foydalanganlik uchun ija-
ra haqi miqdorini ko‘rib chiqish va tasdiqlash,
o‘quvchilar uchun yaratilgan sharoitlar ustidan
tizimli ravishda monitoring o‘rnatish, o‘quv-
chilar va ular ota-onalarining murojaatlarini
ko‘rib chiqish, umumta’lim muassasasining
pedagog va rahbar xodimlari faoliyati to‘g‘ri-
sida ijtimoiy so‘rovlarni o‘tkazish hisoblangan,
tarkibiga muassasa faoliyatiga jiddiy hissa
qo‘shishga qodir eng faol ota-onalar, biti-
ruvchilar, homiylar va boshqa shaxslar kiriti-
ladigan, yuridik shaxs maqomisiz umumta’lim
muassasalarining kuzatuv kengashlarini tashkil
etish vazifasi belgilagan edi [1]. Ushbu vazi-
fa ijrosini ta’minlash maqgsadida O‘zbekiston
Respublikasi Xalq ta’limi vazirining 2018-yil
26-dekabrdagi “Umumiy o‘rta ta’lim muassa-
sasining kuzatuv kengashi haqidagi namunaviy
nizomni tasdiglash to‘g‘risida”gi (O‘zbekiston
Respublikasi Adliya vazirligi tomonidan
2019-yil 11-yanvarda 3118-son bilan davlat
ro‘yxatidan o‘tkazilgan) 16-mh-son buyrug‘i
qabul gilingan [2].

Ayni paytda umumiy o‘rta ta’lim muassa-
salarida yuqoridagi namunaviy nizom asosida
kuzatuv kengashlari o‘z faoliyatini olib bor-

moqda. Ammo, ushbu kuzatuv kengashlari oz
oldiga qo‘ygan magqgsad va vazifalariga to‘la
erishayotganligi bo‘yicha ota-onalar va peda-
goglar o‘rtasida turli bahslar mavjud.

Mazkur tadqiqotda umumiy o‘rta ta’lim
maktablarini  boshqarish ~ mexanizmlarini
o‘rganishda tizimli yondashuv, qiyosiy-huquqiy
tahlil hamda ilmiy umumlashtirish usullaridan
foydalanildi. Tadqiqot jarayonida sohaga oid
idoraviy me’yoriy hujjatlar, mahalliy va xorijiy
olimlarning tadqiqotlari o‘rganildi. Shuning-
dek, maktab boshqaruvi organlarining o‘zaro
hamkorligi va amaliy samaradorligi tahlil
qilindi.

jamoasidagi munosabatlardan norozilik bildi-

o‘rganish boyicha sorovnoma natijasi

O‘quvchilarning ijtimoiy-axloqiy rivojla-
nishi va bu boradagi amaliy vazifalarning mu-
vaffaqgiyatli yechimi faqat oila va maktabning
o‘zaro hamkorligi sharoitida amalga oshiriladi.
Oila va maktabning hamkorligi esa tobora dol-
zarb masala bo‘lib bormoqda. Har ikki tomon
ham o‘zlarining ta’lim-tarbiya faoliyatiga nis-
batan qarashlari va e’tirozlarini bildiradilar.
Masalan, pedagoglar ota-onalarning o‘z far-
zandlarini ta’lim va maktab hayotiga befarq
ekanligidan, tarbiya va axloqiy qadriyatlar da-
rajasining pastligidan, ota-onalar esa farzand-

Yuqoridagi so‘rovnoma natijalaridan ham
ko‘rish  mumkinki,
3 nafaridan bittasi ota-onaning o‘z farzandiga

ishtirokchilarning  har

munosabati uning maktabdagi ta’lim-tarbiyasi
sifatiga bevosita ta’sir ko‘rsatishini tasdiglaydi.
Shu ma’noda, ota-onani maktab maktab mu-
hitiga, zarur hollarda maktab muammolariga
jalb etish, uning ishtirokchisiga aylantirish-
ning samarali yo‘llarini joriy qilish magsadga
muvofiq.

Ta’lim muassasasi va oila (ota-ona) ham-
korligi muammolari va istigbollari muhoka-

ma qilingan tadqiqot va ilmiy ishlarda ushbu
hamkorlikning samarali ekanligi bayon etilgan.
Masalan, 2022-yilda O‘zbekiston maktablarida
o‘tkazilgan PISA tadqiqoti natijalariga bag‘ish-
langan hisobotlarda ham 2018- va 2022-yillar
oralig‘ida ota-onalar ishtirokida ijobiy tenden-
siya kuzatilgan tizimlarda (ya’ni, o‘z tashab-
busi bilan farzandining natijalarini muhokama
giladigan ota-onalar ulushi kamroq qisqargan)
matematika bo‘yicha ko‘rsatkichlar barqaror-
lashgani yoki yaxshilangani keltirilgan [9].

Bizningcha, asosiy masala ota-onani mak-
tab bilan o‘zaro manfaatli bog‘lash mexanizm-
larini, samarali hamkorlik yo‘llarini ishlab
chiqish nihoyatda muhim.

Bugun biz maktab va ota-onalar hamkor-
ligining quyidagi yo‘nalishlarini kuzatishimiz
mumkin.

Maktab va ota-ona o‘rtasidagi doimiy
aloqa, ya’ni sinf rahbari va fan o‘qituvchilari
bilan muntazam fikr almashish, elektron plat-
formalar orqali o‘quvchining o‘zlashtirishi va
davomatidan doimiy xabardor bo‘lish imkoni-
yati mavjud.

Ota-onalar yig‘ilishlarida faqatgina baho-
lar va o‘zlashtirish muhokamasi emas, balki
bolaning tarbiyasi, psixologik muammolari va
kelajakdagi kasb tanlash masalalari bo‘yicha
mutaxassislar bilan ochiq muloqotlar tashkil
etish

Qo‘shma tadbir va loyihalarda, maktab-
dagi ochiq eshiklar kunida, fan to‘garaklari-
da, sport musobaqalari va bayram tadbirlarida
ota-onalarning faol ishtiroki oila va maktabni
bir-biriga yaqinlashtirmoqda, o‘zaro tushunish
muhitini yaratmoqda.

Yuqoridagi mexanizmlar o‘quvchilarning
darslarda (faol) ishtirok etish ko‘rsatkichini,
o‘qituvchi-o‘quvchi o‘rtasidagi munosabatlar-
ni yaxshilashga, pirovardida o‘quvchilarning
bilimlarni o‘zlashtirish darajasiga ijobiy ta’sir
ko‘rsatadi. Ammo, bunda ota-onalarning ish-
tiroki yoki ishtirok etmasligi ularning xohish-

istaklari bilan chegaralanib qolmoqda. Ham-
korlik, gachonki jozibali bo‘lsa, unda ishtirok
etuvchilar ulushi ortadi.

O‘z oldiga ta’lim muassasasini rivojlan-
tirishning ustuvor yo‘nalishlarini belgilash,
ta’lim muassasasining magqgsadlari va vazifala-
rini hamda ularga erishish rejalarini tasdiglash,
ta’lim muassasasida amalga oshirilishi belgi-
langan vazifalarning bajarilishi va maqsadli
ko‘rsatkichlarga erishilishi ustidan nazorat olib
borishni magsad qilgan umumiy o‘rta ta’lim
muassasasining kuzatuv kengashi tarkibida
ham ota-onalarning ishtirokini kuzatishimiz
mumkin.

Umumiy o‘rta ta’lim muassasasining
kuzatuv kengashi faoliyatini tartibga soluvchi
Nizomda garchi umumiy son chegaralanma-
gan bo‘lsada, kengash tarkibida 2 nafar ota-
ona ishtiroki belgilangan. Mazkur miqdor
(2 nafar ota-ona) o‘rtacha hajmli maktabdagi
300-400 nafar oilaning (ota-onalarning) far-
zandining ta’lim olishi bilan bog‘liq xohish-
istaklari, tashabbuslari va fikrlarini tamsil eta
oladimi, degan savol tug‘ilishi tabiiy.

Masalan, qo‘shni Qozog‘iston Respublikasi
maktablarida funksiyasi jihatidan O‘zbekiston
maktablaridagi Kuzatuv kengashiga teng
Vasiylik kengashi faoliyat yuritib, unda har
bir parallel sinfdan 1 nafardan, 1-11-sinflar-
dan jami 11 nafar ota-ona, ularning yig‘ili-
shida saylanib, Vasiylik kengashida ishtirok
etadi [11].

Tasavvur qilaylik, har bir sinfdan 1 nafar
ota-ona, o‘rtacha hajmdagi maktabdagi 33 ta
sinfdan 33 nafar ota-ona Kuzatuv kengashi
ishida ishtirok etsa, kengash majlislarida muho-
kama qilinadigan masalalar bo‘yicha barcha
ta’lim ishtirokchilari uchun manfaatli qarorlar
bilan yakunlanadi.

Ota-onalarning maktab boshqaruvi jarayon-
larida ko‘proq (ko‘p sonli) ishtirok etishlari,
natijada, maktab mubhitida sodir bo‘layotgan

yangilik va o‘zgarishlardan xabardor bo‘lish-

lari ikki tomonning o‘zaro yaqinlashuviga, fikr
va qarashlar yakdilligiga olib keladi.
Mutaxassislarning fikricha, “guruhlar o‘r-
tasidagi o‘zaro aloqaning etishmasligi va kam-
ligi ta’lim jarayonining har bir ishtirokchisida
(o‘qituvchi, o‘quvchi, ota-ona va rahbar) reallik
haqida o‘zgacha, ko‘pincha buzilgan tasavvur
paydo bo‘lishiga olib kelishi mumkin va shu
sababli umumiy til topish qiyin bo‘ladi” [4].
Turli adabiyotlarda “ota-onalar qo‘mitasi”
kabi norasmiy tuzilmalar orqali maktab hayo-
tiga ota-onalarni jalb etish haqida so‘z boradi
va afsuski, bu tuzilma ko‘p hollarda amaliyotda
samarali ishlamaydi. Buning sabablaridan biri
sifatida “ota-onalar qo‘mitasi” yig‘ilishlari, fikr
va mulohazalari rasmiy tusga ega bo‘lmagan-
ligi, ishtirokchilardan mas’uliyat (javobgarlik)
talab etilmaligini ko‘rsatish mumkin.
Ota-onalar maktab hayotida kuzatuvchi
ta’lim muassasasining boshqaruvida
bevosita ishtirok etishi ularni ta’lim muasasa-

emas,

sasiga tobora yaqinlashtiradi. Masalan, har bir
sinfdan 1 nafar ota-onaning maktab rahbariyati
tavsiyasi asosida emas, aynan sinf ota-onala-
rining saylovi orqali maktab Kuzatuv kenga-
shida ishtirok etishi nafaqat kengash faoliyati-
ning shaffoflashishiga, balki maktab va bosh-
qa ko‘pchilik ota-onalar o‘rtasidagi “axborot
ko‘prigi” bo‘lishga, o‘zaro tushunishga xizmat
qiladi.

Bunda, eng e’tiborli jihat — Kuzatuv ken-
gashiga a’zo bo‘lishi kutilayotgan nomzod

ota-onaning kompetensiyali bo‘lishi (ta’lim,
moliya, huquq kabi sohalarda bilimga ega
bo‘lishi) va haqiqatda sinfdagi ota-onalar tomo-
nidan mas’uliyat yuklanishi — saylanishi asosiy
goida bo‘lishi kerak.

Kuzatuvlar va so‘rovlar orqali o‘rganilgan-
da ta’lim muassasasi rahbarlarining xavotiri
shundaki, ota-onalarning bu kabi yig‘ilish va
maslahatlashuvlarda ishtirok etish xohishi yo‘q
va ko‘pchilik ishtirok etadigan Kengash yig‘i-
lishlarida murosa qilish — barcha uchun manfa-
atli qaror qabul qilish murakkab, deb o‘ylash-
larida.

Aslida ota-onalarni maktab boshgaruviga
keng jalb qilish xavotir va xatarni emas balki,
sifatli ta’lim boshqaruvini yuzaga keltiradi.

L.Yu.Grudsinaning fikriga ko‘ra “Oila —
fuqarolik jamiyati ijtimoiy tizimining muhim
institutlaridan biri bo‘lib, inson unda o‘z ha-
yotining asosiy qismini o‘tkazadi. Oilaning
magsadi, moddiy ahvoli, a’zolarining diniy
qarashlari insonning hayot darajasini, uning
ijjtimoiy faolligini belgilab beradi, natijada u
fugarolik jamiyati muvaffaqgiyatiga ijobiy ta’sir
qiladi” [6].

Pirovard maqgsadimiz komil insonni tar-
biyalash ekan, oila-mahalla-ta’lim muassasa-
si hamkorligini yanada rivojlantirish nafaqat
ushbu institutlar, balki jamoatchilik vakillari,
fuqarolik jamiyatining boshqa institutlari faol-
ligiga ham bog‘ligligini aslo unutmasligimiz
kerak.

